
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಞ್ಚತುರ್ಥಕಾಣ್ಡೇ  ಚತುರ್ಥಃ  ಪ್ರಶ್ನಃ  –
ಪಞ್ಚಮಚಿತಿಶೇಷನಿರೂಪಣಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ರ॒ಶ್ಮಿರ॑ಸಿ॒  ಖ್ಷಯಾ॑ಯ  ತ್ವಾ॒  ಖ್ಷಯ॑ -ಞ್ಜಿನ್ವ॒
ಪ್ರೇತಿ॑ರಸಿ॒  ಧರ್ಮಾ॑ಯ  ತ್ವಾ॒  ಧರ್ಮ॑ -
ಞ್ಜಿ॒ನ್ವಾನ್ವಿ॑ತಿರಸಿ  ದಿ॒ವೇ  ತ್ವಾ॒  ದಿವ॑ -ಞ್ಜಿನ್ವ
ಸ॒ನ್ಧಿರ॑ಸ್ಯ॒ನ್ತರಿ॑ಖ್ಷಾಯ  ತ್ವಾ॒ -ಽನ್ತರಿ॑ಖ್ಷ -
ಞ್ಜಿನ್ವ  ಪ್ರತಿ॒ಧಿರ॑ಸಿ  ಪೃಥಿ॒ವ್ಯೈ  ತ್ವಾ॑  ಪೃಥಿ॒ವೀ -
ಞ್ಜಿ॑ನ್ವ  ವಿಷ್ಟ॒ಭೋಂ॑ -ಽಸಿ॒  ವೃಷ್ಟ್ಯೈ᳚  ತ್ವಾ॒
ವೃಷ್ಟಿ॑ -ಞ್ಜಿನ್ವ  ಪ್ರ॒ವಾ -ಽಸ್ಯಹ್ನೇ॒  ತ್ವಾ -
ಽಹ॑ರ್ಜಿನ್ವಾನು॒  ವಾ -ಽಸಿ॒  ರಾತ್ರಿ॑ಯೈ  ತ್ವಾ॒  ರಾತ್ರಿ॑
-ಞ್ಜಿನ್ವೋ॒  ಶಿಗ॑ಸಿ॒  [ರಾತ್ರಿ॑ -ಞ್ಜಿನ್ವೋ॒  ಶಿಗ॑ಸಿ ,
ವಸು॑ಭ್ಯಸ್ತ್ವಾ॒ ] 1

ವಸು॑ಭ್ಯಸ್ತ್ವಾ॒  ವಸೂ᳚ಞ್ಜಿನ್ವ  ಪ್ರಕೇ॒ತೋ॑ -ಽಸಿ
ರು॒ದ್ರೇಭ್ಯ॑ಸ್ತ್ವಾ  ರು॒ದ್ರಾಞ್ಜಿ॑ನ್ವ
ಸುದೀ॒ತಿರ॑ಸ್ಯಾದಿ॒ತ್ಯೇಭ್ಯ॑ಸ್ತ್ವಾ
ಽಽದಿ॒ತ್ಯಾಞ್ಜಿ॒ನ್ವೌಜೋ॑ -ಽಸಿ  ಪಿ॒ತೃಭ್ಯ॑ಸ್ತ್ವಾ
ಪಿ॒ತೄಞ್ಜಿ॑ನ್ವ॒  ತನ್ತು॑ರಸಿ  ಪ್ರ॒ಜಾಭ್ಯ॑ಸ್ತ್ವಾ
ಪ್ರ॒ಜಾ  ಜಿ॑ನ್ವ  ಪೃತನಾ॒ಷಾಡ॑ಸಿ  ಪ॒ಶುಭ್ಯ॑ಸ್ತ್ವಾ
ಪ॒ಶೂಞ್ಜಿ॑ನ್ವ  ರೇ॒ವದ॒ಸ್ಯೋಷ॑ಧೀಭ್ಯ॒ -ಸ್ತ್ವೌಷ॑ಧೀ -
ರ್ಜಿನ್ವಾಭಿ॒ಜಿದ॑ಸಿ  ಯು॒ಕ್ತಗ್ರಾ॒ವೇನ್ದ್ರಾ॑ಯ॒
ತ್ವೇನ್ದ್ರ॑ -ಞ್ಜಿ॒ನ್ವಾಧಿ॑ಪತಿರಸಿ  ಪ್ರಾ॒ಣಾಯ॑  [
ಪ್ರಾ॒ಣಾಯ॑ , ತ್ವಾ॒  ಪ್ರಾ॒ಣ -ಞ್ಜಿ॑ನ್ವ ] 2

ತ್ವಾ  ಪ್ರಾ॒ಣ -ಞ್ಜಿ॑ನ್ವ  ಯ॒ನ್ತಾ -ಽಸ್ಯ॑ಪಾ॒ನಾಯ॑  ತ್ವಾ -
ಽಪಾ॒ನ -ಞ್ಜಿ॑ನ್ವ  ಸ॒ಗ್ಂ॒ಸರ್ಪೋ॑ -ಽಸಿ॒  ಚಖ್ಷು॑ಷೇ
ತ್ವಾ॒  ಚಖ್ಷು॑ರ್ಜಿನ್ವ  ವಯೋ॒ಧಾ  ಅ॑ಸಿ॒  ಶ್ರೋತ್ರಾ॑ಯ
ತ್ವಾ॒  ಶ್ರೋತ್ರ॑ -ಞ್ಜಿನ್ವ  ತ್ರಿ॒ವೃದ॑ಸಿ  ಪ್ರ॒ವೃದ॑ಸಿ
ಸಂ॒ ​ವೃಁದ॑ಸಿ  ವಿ॒ವೃದ॑ಸಿ  ಸಗ್ಂರೋ॒ಹೋ॑ -ಽಸಿ  ನೀರೋ॒ಹೋ॑ -



ಽಸಿ  ಪ್ರರೋ॒ಹೋ᳚ -ಽಸ್ಯನುರೋ॒ಹೋ॑ -ಽಸಿ  ವಸು॒ಕೋ॑ -ಽಸಿ॒
ವೇಷ॑ಶ್ರಿರಸಿ॒  ವಸ್ಯ॑ಷ್ಟಿರಸಿ  ॥  3 ॥
(ಉ॒ಶಿಗ॑ಸಿ  – ಪ್ರಾ॒ಣಾಯ॒  – ತ್ರಿಚ॑ತ್ವಾರಿಗ್ಂಶಚ್ಚ )
(ಅ . 1)

ರಾಜ್ಞ್ಯ॑ಸಿ॒  ಪ್ರಾಚೀ॒  ದಿಗ್ವಸ॑ವಸ್ತೇ  ದೇ॒ವಾ
ಅಧಿ॑ಪತಯೋ॒ -ಽಗ್ನಿರ್ ​ಹೇ॑ತೀ॒ನಾ -ಮ್ಪ್ರ॑ತಿಧ॒ರ್ತಾ॑
ತ್ರಿ॒ವೃ -ತ್ತ್ವಾ॒  ಸ್ತೋಮಃ॑  ಪೃಥಿ॒ವ್ಯಾಗ್ ​
ಶ್ರ॑ಯ॒ತ್ವಾಜ್ಯ॑ -ಮು॒ಕ್ಥಮವ್ಯ॑ಥಯ -ಥ್ಸ್ತಭ್ನಾತು
ರಥನ್ತ॒ರಗ್ಂ  ಸಾಮ॒  ಪ್ರತಿ॑ಷ್ಠಿತ್ಯೈ  ವಿ॒ರಾಡ॑ಸಿ
ದಖ್ಷಿ॒ಣಾ  ದಿಗ್ರು॒ದ್ರಾಸ್ತೇ॑  ದೇ॒ವಾ  ಅಧಿ॑ಪತಯ॒
ಇನ್ದ್ರೋ॑  ಹೇತೀ॒ನಾ -ಮ್ಪ್ರ॑ತಿಧ॒ರ್ತಾ
ಪ॑ಞ್ಚದ॒ಶಸ್ತ್ವಾ॒  ಸ್ತೋಮಃ॑  ಪೃಥಿ॒ವ್ಯಾಗ್ ​ ಶ್ರ॑ಯತು॒
ಪ್ರ -ಉ॑ಗಮು॒ಕ್ಥ -ಮವ್ಯ॑ಥಯ -ಥ್ಸ್ತಭ್ನಾತು  ಬೃ॒ಹ -ಥ್ಸಾಮ॒
ಪ್ರತಿ॑ಷ್ಠಿತ್ಯೈ  ಸ॒ಮ್ರಾಡ॑ಸಿ  ಪ್ರ॒ತೀಚೀ॒  ದಿ - [ದಿಕ್ ,
ಆ॒ದಿ॒ತ್ಯಾಸ್ತೇ॑ ] 4

-ಗಾ॑ದಿ॒ತ್ಯಾಸ್ತೇ॑  ದೇ॒ವಾ  ಅಧಿ॑ಪತಯ॒ -ಸ್ಸೋಮೋ॑
ಹೇತೀ॒ನಾ -ಮ್ಪ್ರ॑ತಿಧ॒ರ್ತಾ  ಸ॑ಪ್ತದ॒ಶಸ್ತ್ವಾ॒
ಸ್ತೋಮಃ॑  ಪೃಥಿ॒ವ್ಯಾಗ್ ​ ಶ್ರ॑ಯತು
ಮರುತ್ವ॒ತೀಯ॑ಮು॒ಕ್ಥ -ಮವ್ಯ॑ಥಯ -ಥ್ಸ್ತಭ್ನಾತು
ವೈರೂ॒ಪಗ್ಂ  ಸಾಮ॒  ಪ್ರತಿ॑ಷ್ಠಿತ್ಯಾಯೈ
ಸ್ವ॒ರಾಡ॒ಸ್ಯುದೀ॑ಚೀ॒  ದಿಗ್  ವಿಶ್ವೇ॑  ತೇ  ದೇ॒ವಾ
ಅಧಿ॑ಪತಯೋ॒  ವರು॑ಣೋ  ಹೇತೀ॒ನಾ -
ಮ್ಪ್ರ॑ತಿಧ॒ರ್ತೈಕ॑ವಿ॒ಗ್ಂ॒ಶ  ಸ್ತ್ವಾ॒  ಸ್ತೋಮಃ॑
ಪೃಥಿ॒ವ್ಯಾಗ್ ​ ಶ್ರ॑ಯತು॒  ನಿಷ್ಕೇ॑ವಲ್ಯ -
ಮು॒ಕ್ಥಮವ್ಯ॑ಥಯ -ಥ್ಸ್ತಭ್ನಾತು  ವೈರಾ॒ಜಗ್ಂ  ಸಾಮ॒
ಪ್ರತಿ॑ಷ್ಠಿತ್ಯಾ॒  ಅಧಿ॑ಪತ್ನ್ಯಸಿ  ಬೃಹ॒ತೀ
ದಿಮ್ಮ॒ರುತ॑ಸ್ತೇ  ದೇ॒ವಾ  ಅಧಿ॑ಪತಯೋ॒  [ಅಧಿ॑ಪತಯಃ ,
ಬೃಹ॒ಸ್ಪತಿ॑ರ್ ​ಹೇತೀ॒ -] 5

ಬೃಹ॒ಸ್ಪತಿ॑ರ್ ​ಹೇತೀ॒ನಾ -ಮ್ಪ್ರ॑ತಿಧ॒ರ್ತಾ
ತ್ರಿ॑ಣವತ್ರಯಸ್ತ್ರಿ॒ಗ್ಂ॒ಶೌ  ತ್ವಾ॒  ಸ್ತೋಮೌ॑
ಪೃಥಿ॒ವ್ಯಾಗ್ ​ ಶ್ರ॑ಯತಾಂ -ವೈಁಶ್ವದೇವಾಗ್ನಿಮಾರು॒ತೇ
ಉ॒ಕ್ಥೇ  ಅವ್ಯ॑ಥಯನ್ತೀ  ಸ್ತಭ್ನೀತಾಗ್ಂ  ಶಾಕ್ವರರೈವ॒ತೇ
ಸಾಮ॑ನೀ॒  ಪ್ರತಿ॑ಷ್ಠಿತ್ಯಾ  ಅ॒ನ್ತರಿ॑ಖ್ಷಾ॒ಯರ್ ​
ಷ॑ಯಸ್ತ್ವಾ  ಪ್ರಥಮ॒ಜಾ  ದೇ॒ವೇಷು॑  ದಿ॒ವೋ  ಮಾತ್ರ॑ಯಾ
ವರಿ॒ಣಾ  ಪ್ರ॑ಥನ್ತು  ವಿಧ॒ರ್ತಾ  ಚಾ॒ಯಮಧಿ॑ಪತಿಶ್ಚ॒  ತೇ
ತ್ವಾ॒  ಸರ್ವೇ॑  ಸಂ ​ವಿಁದಾ॒ನಾ  ನಾಕ॑ಸ್ಯ  ಪೃ॒ಷ್ಠೇ
ಸು॑ವ॒ರ್ಗೇ  ಲೋ॒ಕೇ  ಯಜ॑ಮಾನ -ಞ್ಚ  ಸಾದಯನ್ತು  ॥  6 ॥
(ಪ್ರ॒ತೀಚೀ॒  ದಿಂ  – ಮ॒ರುತ॑ಸ್ತೇ  ದೇ॒ವಾ  ಅಧಿ॑ಪತಯ  –



ಶ್ಚತ್ವಾರಿ॒ಗ್ಂ॒ಶಚ್ಚ॑ ) (ಅ . 2)

ಅ॒ಯ -ಮ್ಪು॒ರೋ  ಹರಿ॑ಕೇಶ॒ -ಸ್ಸೂರ್ಯ॑ರಶ್ಮಿ॒ಸ್ತಸ್ಯ॑
ರಥಗೃ॒ಥ್ಸಶ್ಚ॒  ರಥೌ॑ಜಾಶ್ಚ  ಸೇನಾನಿ  ಗ್ರಾಮ॒ಣ್ಯೌ॑
ಪುಞ್ಜಿಕಸ್ಥ॒ಲಾ  ಚ॑  ಕೃತಸ್ಥ॒ಲಾ  ಚಾ᳚ಫ್ಸ॒ರಸೌ॑
ಯಾತು॒ಧಾನಾ॑  ಹೇ॒ತೀ  ರಖ್ಷಾಗ್ಂ॑ಸಿ॒  ಪ್ರಹೇ॑ತಿ  ರ॒ಯ -
ನ್ದ॑ಖ್ಷಿ॒ಣಾ  ವಿ॒ಶ್ವ  ಕ॑ರ್ಮಾ॒  ತಸ್ಯ॑  ರಥಸ್ವ॒ನಶ್ಚ॒
ರಥೇ॑ಚಿತ್ರಶ್ಚ  ಸೇನಾನಿ  ಗ್ರಾಮ॒ಣ್ಯೌ॑  ಮೇನ॒ಕಾ  ಚ॑
ಸಹಜ॒ನ್ಯಾ  ಚಾ᳚ಫ್ಸ॒ರಸೌ॑  ದಂ॒ಣವಃ॑  ಪ॒ಶವೋ॑  ಹೇ॒ತಿಃ
ಪೌರು॑ಷೇಯೋ  ವ॒ಧಃ  ಪ್ರಹೇ॑ತಿ  ರ॒ಯ -ಮ್ಪ॒ಶ್ಚಾ -
ದ್ವಿ॒ಶ್ವವ್ಯ॑ಚಾ॒  ಸ್ತಸ್ಯ॒  ರಥ॑  ಪ್ರೋತ॒ಶ್ಚಾ -
ಸ॑ಮರಥಶ್ಚ  ಸೇನಾನಿ  ಗ್ರಾಮ॒ಣ್ಯೌ᳚  ಪ್ರ॒ಮ್ಲೋಚ॑ನ್ತೀ  ಚಾ -
[ಪ್ರ॒ಮ್ಲೋಚ॑ನ್ತೀ  ಚ , ಅ॒ನು॒ಮ್ಲೋಚ॑ನ್ತೀ -] 7

-ಽನು॒ಮ್ಲೋಚ॑ನ್ತೀ -ಚಾಫ್ಸ॒ರಸೌ॑  ಸ॒ರ್ಪಾ  ಹೇ॒ತಿ
ರ್ವ್ಯಾ॒ಘ್ರಾಃ  ಪ್ರಹೇ॑ತಿ  ರ॒ಯ  ಮು॑ತ್ತ॒ರಾ -ಥ್ಸಂ॒ ​
ಯಁಞ್ದ್ - ವ॑ಸು॒ಸ್ತಸ್ಯ॑  ಸೇನ॒ಜಿಚ್ಚ॑  ಸು॒ಷೇಣ॑ಶ್ಚ
ಸೇನಾನಿ  ಗ್ರಾಮ॒ಣ್ಯೌ॑  ವಿ॒ಶ್ವಾಚೀ॑  ಚ  ಘೃ॒ತಾಚೀ॑
ಚಾಫ್ಸ॒ರಸಾ॒  ವಾಪೋ॑  ಹೇ॒ತಿ  ರ್ವಾತಃ॒  ಪ್ರಹೇ॑ತಿ
ರ॒ಯಮು॒ಪರ್ಯ॒  ರ್ವಾಗ್ವ॑ -ಸು॒ಸ್ತಸ್ಯ॒  ತಾರ್ಖ್ಷ್ಯ॒ -
ಶ್ಚಾರಿ॑ಷ್ಟ -ನೇಮಿಶ್ಚ  ಸೇನಾನಿ  ಗ್ರಾಮ॒ಣ್ಯಾ॑
ವು॒ರ್ವಶೀ॑  ಚ  ಪೂ॒ರ್ವಚಿ॑ತ್ತಿಶ್ಚಾ -ಫ್ಸ॒ರಸೌ॑
ವಿ॒ದ್ಯುದ್ಧೇ॒ತಿರ॑ -ವ॒ಸ್ಫೂರ್ಜ॒ -ನ್ಪ್ರಹೇ॑ತಿ॒
ಸ್ತೇಭ್ಯೋ॒  ನಮ॒ಸ್ತೇ  ನೋ॑  ಮೃಡಯನ್ತು॒  ತೇ  ಯ - [ತೇ  ಯಮ್ ,
ದ್ವಿ॒ಷ್ಮೋ ] 8

-ನ್ದ್ವಿ॒ಷ್ಮೋ  ಯಶ್ಚ॑  ನೋ॒  ದ್ವೇಷ್ಟಿ॒  ತಂ -ವೋಁ॒  ಜಮ್ಭೇ॑
ದಧಾಮ್ಯಾ॒ಯೋಸ್ತ್ವಾ॒  ಸದ॑ನೇ  ಸಾದಯಾ॒ಮ್ಯವ॑ತ
ಶ್ಛಾ॒ಯಾಯಾ॒ -ನ್ನಮ॑ -ಸ್ಸಮು॒ದ್ರಾಯ॒  ನಮ॑ -
ಸ್ಸಮು॒ದ್ರಸ್ಯ॒  ಚಖ್ಷ॑ಸೇ  ಪರಮೇ॒ಷ್ಠೀ  ತ್ವಾ॑  ಸಾದಯತು
ದಿ॒ವಃ  ಪೃ॒ಷ್ಠೇ  ವ್ಯಚ॑ಸ್ವತೀ॒ -ಮ್ಪ್ರಥ॑ಸ್ವತೀಂ -
ವಿಁ॒ಭೂಮ॑ತೀ -ಮ್ಪ್ರ॒ಭೂಮ॑ತೀ -ಮ್ಪರಿ॒ಭೂಮ॑ತೀ॒ -
ನ್ದಿವಂ॑ -ಯಁಚ್ಛ॒  ದಿವ॑ -ನ್ದೃಗ್ಂಹ॒  ದಿವ॒ -ಮ್ಮಾ
ಹಿಗ್ಂ॑ಸೀ॒ರ್ವಿಶ್ವ॑ಸ್ಮೈ  ಪ್ರಾ॒ಣಾಯಾ॑ಪಾ॒ನಾಯ॑
ವ್ಯಾ॒ನಾಯೋ॑ದಾ॒ನಾಯ॑  ಪ್ರತಿ॒ಷ್ಠಾಯೈ॑  ಚ॒ರಿತ್ರಾ॑ಯ॒
ಸೂರ್ಯ॑ಸ್ತ್ವಾ॒ -ಽಭಿ  ಪಾ॑ತು  ಮ॒ಹ್ಯಾ  ಸ್ವ॒ಸ್ತ್ಯಾ
ಛ॒ರ್ದಿಷಾ॒  ಶನ್ತ॑ಮೇನ॒  ತಯಾ॑  ದೇ॒ವತ॑ಯಾ -ಽಙ್ಗಿರ॒ಸ್ವ -
ದ್ಧ್ರು॒ವಾ  ಸೀ॑ದ  ॥  ಪ್ರೋಥ॒ದಶ್ವೋ॒  ನ  ಯವ॑ಸೇ  ಅವಿ॒ಷ್ಯನ್
. ಯ॒ದಾ  ಮ॒ಹ -ಸ್ಸ॒ ​ವಁರ॑ಣಾ॒ -ದ್ವ್ಯಸ್ಥಾ᳚ತ್  ।  ಆದ॑ಸ್ಯ॒
ವಾತೋ॒  ಅನು॑  ವಾತಿ  ಶೋ॒ಚಿರಧ॑  ಸ್ಮ  ತೇ॒  ವ್ರಜ॑ನ -
ಙ್ಕೃ॒ಷ್ಣಮ॑ಸ್ತಿ  ॥  9 ॥



(ಪ್ರ॒ಮ್ಲೋಚ॑ನ್ತೀ  ಚ॒  – ಯಗ್ಗ್ ​ – ಸ್ವ॒ಸ್ತ್ಯಾ  –
ಽಷ್ಟಾವಿಗ್ಂ॑ಶತಿಶ್ಚ ) (ಅ . 3)

ಅ॒ಗ್ನಿರ್ಮೂ॒ರ್ಧಾ  ದಿ॒ವಃ  ಕ॒ಕು -ತ್ಪತಿಃ॑  ಪೃಥಿ॒ವ್ಯಾ
ಅ॒ಯಮ್  ।  ಅ॒ಪಾಗ್ಂ  ರೇತಾಗ್ಂ॑ಸಿ  ಜಿನ್ವತಿ  ॥
ತ್ವಾಮ॑ಗ್ನೇ॒  ಪುಷ್ಕ॑ರಾ॒ದದ್ಧ್ಯಥ॑ರ್ವಾ॒  ನಿರ॑ಮನ್ಥತ
।  ಮೂ॒ರ್ಧ್ನೋ  ವಿಶ್ವ॑ಸ್ಯ  ವಾ॒ಘತಃ॑  ॥  ಅ॒ಯಮ॒ಗ್ನಿ -
ಸ್ಸ॑ಹ॒ಸ್ರಿಣೋ॒  ವಾಜ॑ಸ್ಯ  ಶ॒ತಿನ॒ಸ್ಪತಿಃ॑  ।  ಮೂ॒ರ್ಧಾ
ಕ॒ವೀ  ರ॑ಯೀ॒ಣಾಮ್  ॥  ಭುವೋ॑  ಯ॒ಜ್ಞಸ್ಯ॒  ರಜ॑ಸಶ್ಚ  ನೇ॒ತಾ
ಯತ್ರಾ॑  ನಿ॒ಯುದ್ಭಿ॒ -ಸ್ಸಚ॑ಸೇ  ಶಿ॒ವಾಭಿಃ॑  ।  ದಿ॒ವಿ
ಮೂ॒ರ್ಧಾನ॑ -ನ್ದಧಿಷೇ  ಸುವ॒ರ್॒ಷಾ -ಞ್ಜಿ॒ಹ್ವಾಮ॑ಗ್ನೇ
ಚಕೃಷೇ  ಹವ್ಯ॒ವಾಹ᳚ಮ್  ॥  ಅಬೋ᳚ದ್ಧ್ಯ॒ಗ್ನಿ -ಸ್ಸ॒ಮಿಧಾ॒
ಜನಾ॑ನಾ॒ - [ಜನಾ॑ನಾಮ್ , ಪ್ರತಿ॑ ] 10

-ಮ್ಪ್ರತಿ॑  ಧೇ॒ನುಮಿ॑ವಾ  ಯ॒ತೀಮು॒ಷಾಸ᳚ಮ್  ।  ಯ॒ಹ್ವಾ
ಇ॑ವ॒  ಪ್ರವ॒ಯಾ  ಮು॒ಜ್ಜಿಹಾ॑ನಾಃ॒  ಪ್ರ  ಭಾ॒ನವ॑ -
ಸ್ಸಿಸ್ರತೇ॒  ನಾಕ॒ಮಚ್ಛ॑  ॥  ಅವೋ॑ಚಾಮ  ಕ॒ವಯೇ॒
ಮೇದ್ಧ್ಯಾ॑ಯ॒  ವಚೋ॑  ವ॒ನ್ದಾರು॑  ವೃಷ॒ಭಾಯ॒  ವೃಷ್ಣೇ᳚  ।
ಗವಿ॑ಷ್ಠಿರೋ॒  ನಮ॑ಸಾ॒  ಸ್ತೋಮ॑ಮ॒ಗ್ನೌ  ದಿ॒ವೀವ॑
ರು॒ಕ್ಮಮು॒ರ್ವ್ಯಞ್ಚ॑ಮಶ್ರೇತ್  ॥  ಜನ॑ಸ್ಯ  ಗೋ॒ಪಾ
ಅ॑ಜನಿಷ್ಟ॒  ಜಾಗೃ॑ವಿರ॒ಗ್ನಿ -ಸ್ಸು॒ದಖ್ಷ॑ -
ಸ್ಸುವಿ॒ತಾಯ॒  ನವ್ಯ॑ಸೇ  ।  ಘೃ॒ತಪ್ರ॑ತೀಕೋ  ಬೃಹ॒ತಾ
ದಿ॑ವಿ॒ಸ್ಪೃಶಾ᳚  ದ್ಯು॒ಮದ್ವಿ  ಭಾ॑ತಿ  ಭರ॒ತೇಭ್ಯ॒ -
ಶ್ಶುಚಿಃ॑  ॥  ತ್ವಾಮ॑ಗ್ನೇ॒  ಅಙ್ಗಿ॑ರಸೋ॒  [ಅಙ್ಗಿ॑ರಸಃ ,
ಗುಹಾ॑  ಹಿ॒ತಮನ್ವ॑ -] 11

ಗುಹಾ॑  ಹಿ॒ತಮನ್ವ॑ -ವಿನ್ದಞ್ಛಿಶ್ರಿಯಾ॒ಣಂ -ವಁನೇ॑ವನೇ  ।
ಸ  ಜಾ॑ಯಸೇ  ಮ॒ಥ್ಯಮಾ॑ನ॒ -ಸ್ಸಹೋ॑  ಮ॒ಹ -ತ್ತ್ವಾಮಾ॑ಹು॒ -
ಸ್ಸಹ॑ಸಸ್ಪು॒ತ್ರಮ॑ಙ್ಗಿರಃ  ॥  ಯ॒ಜ್ಞಸ್ಯ॑  ಕೇ॒ತು -
ಮ್ಪ್ರ॑ಥ॒ಮ -ಮ್ಪು॒ರೋಹಿ॑ತಮ॒ಗ್ನಿ -
ನ್ನರ॑ಸ್ತ್ರಿಷಧ॒ಸ್ಥೇ  ಸಮಿ॑ನ್ಧತೇ  ।  ಇನ್ದ್ರೇ॑ಣ
ದೇ॒ವೈ -ಸ್ಸ॒ರಥ॒ಗ್ಂ॒  ಸ  ಬ॒ರ್॒ಹಿಷಿ॒  ಸೀದ॒ನ್ನಿ  ಹೋತಾ॑
ಯ॒ಜಥಾ॑ಯ  ಸು॒ಕ್ರತುಃ॑  ॥  ತ್ವಾ -ಞ್ಚಿ॑ತ್ರಶ್ರವಸ್ತಮ॒
ಹವ॑ನ್ತೇ  ವಿ॒ಖ್ಷು  ಜ॒ನ್ತವಃ॑  ।  ಶೋ॒ಚಿಷ್ಕೇ॑ಶ -
ಮ್ಪುರುಪ್ರಿ॒ಯಾಗ್ನೇ॑  ಹ॒ವ್ಯಾಯ॒  ವೋಢ॑ವೇ  ॥  ಸಖಾ॑ಯ॒ -
ಸ್ಸಂ ​ವಁ॑ -ಸ್ಸ॒ಮ್ಯಞ್ಚ॒ -ಮಿಷ॒ಗ್ಗ್॒ - [-ಮಿಷ᳚ಮ್ , ಸ್ತೋಮ॑ -
ಞ್ಚಾ॒ಗ್ನಯೇ᳚  । ] 12

-ಸ್ತೋಮ॑ -ಞ್ಚಾ॒ಗ್ನಯೇ᳚  ।  ವರ್ ​ಷಿ॑ಷ್ಠಾಯ
ಖ್ಷಿತೀ॒ನಾಮೂ॒ರ್ಜೋ  ನಪ್ತ್ರೇ॒  ಸಹ॑ಸ್ವತೇ  ॥
ಸಗ್ಂಸ॒ಮಿದ್ಯು॑ವಸೇ  ವೃಷ॒ನ್ನಗ್ನೇ॒  ವಿಶ್ವಾ᳚ನ್ಯ॒ರ್ಯ



ಆ  ।  ಇ॒ಡಸ್ಪ॒ದೇ  ಸಮಿ॑ದ್ಧ್ಯಸೇ॒  ಸ  ನೋ॒  ವಸೂ॒ನ್ಯಾ  ಭ॑ರ  ॥
ಏ॒ನಾ  ವೋ॑  ಅ॒ಗ್ನಿ -ನ್ನಮ॑ಸೋ॒ರ್ಜೋ  ನಪಾ॑ತ॒ಮಾ  ಹು॑ವೇ  ।
ಪ್ರಿ॒ಯ -ಞ್ಚೇತಿ॑ಷ್ಠಮರ॒ತಿಗ್ಗ್ ​ ಸ್ವ॑ದ್ಧ್ವ॒ರಂ -
ವಿಁಶ್ವ॑ಸ್ಯ  ದೂ॒ತಮ॒ಮೃತ᳚ಮ್  ॥  ಸ  ಯೋ॑ಜತೇ  ಅರು॒ಷೋ
ವಿ॒ಶ್ವಭೋ॑ಜಸಾ॒  ಸ  ದು॑ದ್ರವ॒ -ಥ್ಸ್ವಾ॑ಹುತಃ  ।
ಸು॒ಬ್ರಹ್ಮಾ॑  ಯ॒ಜ್ಞ -ಸ್ಸು॒ಶಮೀ॒  [ಯ॒ಜ್ಞ -ಸ್ಸು॒ಶಮೀ᳚ ,
ವಸೂ॑ನಾ -] 13

ವಸೂ॑ನಾ -ನ್ದೇ॒ವಗ್ಂ  ರಾಧೋ॒  ಜನಾ॑ನಾಮ್  ॥  ಉದ॑ಸ್ಯ
ಶೋ॒ಚಿರ॑ಸ್ಥಾದಾ॒ -ಜುಹ್ವಾ॑ನಸ್ಯ  ಮೀ॒ಢುಷಃ॑  ।
ಉದ್ಧ॒ಮಾಸೋ॑  ಅರು॒ಷಾಸೋ॑  ದಿವಿ॒ಸ್ಪೃಶ॒ -
ಸ್ಸಮ॒ಗ್ನಿಮಿ॑ನ್ಧತೇ॒  ನರಃ॑  ॥  ಅಗ್ನೇ॒  ವಾಜ॑ಸ್ಯ॒
ಗೋಮ॑ತ॒  ಈಶಾ॑ನ -ಸ್ಸಹಸೋ  ಯಹೋ  ।  ಅ॒ಸ್ಮೇ  ಧೇ॑ಹಿ  ಜಾತವೇದೋ॒
ಮಹಿ॒  ಶ್ರವಃ॑  ॥  ಸ  ಇ॑ಧಾ॒ನೋ  ವಸು॑ಷ್ಕ॒ವಿ -
ರ॒ಗ್ನಿರೀ॒ಡೇನ್ಯೋ॑  ಗಿ॒ರಾ  ।  ರೇ॒ವದ॒ಸ್ಮಭ್ಯ॑ -
ಮ್ಪುರ್ವಣೀಕ  ದೀದಿಹಿ  ॥  ಖ್ಷ॒ಪೋ  ರಾ॑ಜನ್ನು॒ತ  ತ್ಮನಾ -
ಽಗ್ನೇ॒  ವಸ್ತೋ॑ರು॒ತೋಷಸಃ॑  ।  ಸ  ತಿ॑ಗ್ಮಜಮ್ಭ  [ ] 14

ರ॒ಖ್ಷಸೋ॑  ದಹ॒  ಪ್ರತಿ॑  ॥  ಆ  ತೇ॑  ಅಗ್ನ  ಇಧೀಮಹಿ
ದ್ಯು॒ಮನ್ತ॑ -ನ್ದೇವಾ॒ಜರ᳚ಮ್  ।  ಯದ್ಧ॒  ಸ್ಯಾ  ತೇ॒
ಪನೀ॑ಯಸೀ  ಸ॒ಮಿ -ದ್ದೀ॒ದಯ॑ತಿ॒  ದ್ಯವೀಷಗ್ಗ್॑
ಸ್ತೋ॒ತೃಭ್ಯ॒  ಆ  ಭ॑ರ  ॥  ಆ  ತೇ॑  ಅಗ್ನ  ಋ॒ಚಾ  ಹ॒ವಿ -
ಶ್ಶು॒ಕ್ರಸ್ಯ॑  ಜ್ಯೋತಿಷಸ್ಪತೇ  ।  ಸುಶ್ಚ॑ನ್ದ್ರ॒
ದಸ್ಮ॒  ವಿಶ್ಪ॑ತೇ॒  ಹವ್ಯ॑ವಾ॒ -ಟ್ತುಭ್ಯಗ್ಂ॑  ಹೂಯತ॒
ಇಷಗ್ಗ್॑  ಸ್ತೋ॒ತೃಭ್ಯ॒  ಆ  ಭ॑ರ  ॥  ಉ॒ಭೇ  ಸು॑ಶ್ಚನ್ದ್ರ
ಸ॒ರ್ಪಿಷೋ॒  ದರ್ವೀ᳚  ಶ್ರೀಣೀಷ  ಆ॒ಸನಿ॑  ।  ಉ॒ತೋ  ನ॒  ಉ -
ತ್ಪು॑ಪೂರ್ಯಾ  [ಉ -ತ್ಪು॑ಪೂರ್ಯಾಃ , ಉ॒ಕ್ಥೇಷು॑ ] 15

ಉ॒ಕ್ಥೇಷು॑  ಶವಸಸ್ಪತ॒  ಇಷಗ್ಗ್॑  ಸ್ತೋ॒ತೃಭ್ಯ॒  ಆ  ಭ॑ರ  ॥
ಅಗ್ನೇ॒  ತಮ॒ದ್ಯಾಶ್ವ॒ -ನ್ನ  ಸ್ತೋಮೈಃ॒  ಕ್ರತು॒ -ನ್ನ
ಭ॒ದ್ರಗ್ಂ  ಹೃ॑ದಿ॒ಸ್ಪೃಶ᳚ಮ್  ।  ಋ॒ದ್ಧ್ಯಾಮಾ॑  ತ॒  ಓಹೈಃ᳚
॥  ಅಧಾ॒  ಹ್ಯ॑ಗ್ನೇ॒  ಕ್ರತೋ᳚ರ್ಭ॒ದ್ರಸ್ಯ॒  ದಖ್ಷ॑ಸ್ಯ
ಸಾ॒ಧೋಃ  ।  ರ॒ಥೀರ್ -ಋ॒ತಸ್ಯ॑  ಬೃಹ॒ತೋ  ಬ॒ಭೂಥ॑  ॥
ಆ॒ಭಿಷ್ಟೇ॑  ಅ॒ದ್ಯ  ಗೀ॒ರ್ಭಿರ್ಗೃ॒ಣನ್ತೋ -ಽಗ್ನೇ॒
ದಾಶೇ॑ಮ  ।  ಪ್ರ  ತೇ॑  ದಿ॒ವೋ  ನ  ಸ್ತ॑ನಯನ್ತಿ॒  ಶುಷ್ಮಾಃ᳚  ॥
ಏ॒ಭಿರ್ನೋ॑  ಅ॒ರ್ಕೈರ್ಭವಾ॑  ನೋ  ಅ॒ರ್ವಾ - [ಅ॒ರ್ವಾಙ್ ,
ಸುವ॒ರ್ನ  ಜ್ಯೋತಿಃ॑  । ] 16

-ಙ್ಖ್ಸುವ॒ರ್ನ  ಜ್ಯೋತಿಃ॑  ।  ಅಗ್ನೇ॒  ವಿಶ್ವೇ॑ಭಿ -
ಸ್ಸು॒ಮನಾ॒  ಅನೀ॑ಕೈಃ  ॥  ಅ॒ಗ್ನಿಗ್ಂ  ಹೋತಾ॑ರ -ಮ್ಮನ್ಯೇ॒
ದಾಸ್ವ॑ನ್ತಂ॒ -ವಁಸೋ᳚ -ಸ್ಸೂ॒ನುಗ್ಂ  ಸಹ॑ಸೋ



ಜಾ॒ತವೇ॑ದಸಮ್  ।  ವಿಪ್ರ॒ -ನ್ನ  ಜಾ॒ತವೇ॑ದಸಮ್  ।  ಯ
ಊ॒ರ್ಧ್ವಯಾ᳚  ಸ್ವದ್ಧ್ವ॒ರೋ  ದೇ॒ವೋ  ದೇ॒ವಾಚ್ಯಾ॑  ಕೃ॒ಪಾ
।  ಘೃ॒ತಸ್ಯ॒  ವಿಭ್ರಾ᳚ಷ್ಟಿ॒ಮನು॑  ಶು॒ಕ್ರಶೋ॑ಚಿಷ
ಆ॒ಜುಹ್ವಾ॑ನಸ್ಯ  ಸ॒ರ್ಪಿಷಃ॑  ॥  ಅಗ್ನೇ॒  ತ್ವ -ನ್ನೋ॒
ಅನ್ತ॑ಮಃ  ।  ಉ॒ತ  ತ್ರಾ॒ತಾ  ಶಿ॒ವೋ  ಭ॑ವ  ವರೂ॒ಥ್ಯಃ॑  ॥  ತ -
ನ್ತ್ವಾ॑  ಶೋಚಿಷ್ಠ  ದೀದಿವಃ  ।  ಸು॒ಮ್ನಾಯ॑  ನೂ॒ನಮೀ॑ಮಹೇ॒
ಸಖಿ॑ಭ್ಯಃ  ॥  ವಸು॑ರ॒ಗ್ನಿರ್ವಸು॑ಶ್ರವಾಃ  ।  ಅಚ್ಛಾ॑
ನಖ್ಷಿ  ದ್ಯು॒ಮತ್ತ॑ಮೋ  ರ॒ಯಿ -ನ್ದಾಃ᳚  ॥  17 ॥
(ಜನಾ॑ನಾ॒  – ಮಙ್ಗಿ॑ರಸ॒  – ಇಷಗ್ಂ॑  – ಸು॒ಶಮೀ॑  –
ತಿಗ್ಮಜಮ್ಭ  – ಪುಪೂರ್ಯಾ  – ಅ॒ರ್ವಾಂ  – ವಸು॑ಶ್ರವಾಃ॒  –
ಪಞ್ಚ॑  ಚ ) (ಅ . 4)

ಇ॒ನ್ದ್ರಾ॒ಗ್ನಿಭ್ಯಾ᳚ -ನ್ತ್ವಾ  ಸ॒ಯುಜಾ॑  ಯು॒ಜಾ
ಯು॑ನಜ್ಮ್ಯಾ  ಘಾ॒ರಾಭ್ಯಾ॒ -ನ್ತೇಜ॑ಸಾ॒  ವರ್ಚ॑ಸೋ॒
ಕ್ಥೇಭಿ॒ -ಸ್ಸ್ತೋಮೇ॑ಭಿ॒  ಶ್ಛನ್ದೋ॑ಭೀ  ರ॒ಯ್ಯೈ  ಪೋಷಾ॑ಯ
ಸಜಾ॒ತಾನಾ᳚ -ಮ್ಮದ್ಧ್ಯಮ॒ಸ್ಥೇಯಾ॑ಯ॒  ಮಯಾ᳚  ತ್ವಾ
ಸ॒ಯುಜಾ॑  ಯು॒ಜಾ  ಯು॑ನಜ್ಮ್ಯ॒ಬಾ -ನ್ದು॒ಲಾ  ನಿ॑ತ॒ತ್ನಿ
ರ॒ಭ್ರಯ॑ನ್ತೀ  ಮೇ॒ಘಯ॑ನ್ತೀ  ವ॒ರ್॒ಷಯ॑ನ್ತೀ
ಚುಪು॒ಣೀಕಾ॒  ನಾಮಾ॑ಸಿ  ಪ್ರ॒ಜಾಪ॑ತಿನಾ  ತ್ವಾ॒
ವಿಶ್ವಾ॑ಭಿರ್ಧೀ॒ಭಿರುಪ॑  ದಧಾಮಿ
ಪೃಥಿ॒ವ್ಯು॑ದಪು॒ರಮನ್ನೇ॑ನ  ವಿ॒ಷ್ಟಾ
ಮ॑ನು॒ಷ್ಯಾ᳚ಸ್ತೇ  ಗೋ॒ಪ್ತಾರೋ॒  ಽಗ್ನಿರ್ವಿಯ॑ತ್ತೋ -
ಽಸ್ಯಾ॒ -ನ್ತಾಮ॒ಹ -ಮ್ಪ್ರ॑  ಪದ್ಯೇ॒  ಸಾ  [ ] 18

ಮೇ॒  ಶರ್ಮ॑  ಚ॒  ವರ್ಮ॑  ಚಾ॒ಸ್ತ್ವಧಿ॑
ದ್ಯೌರ॒ನ್ತರಿ॑ಖ್ಷ॒ -ಮ್ಬ್ರಹ್ಮ॑ಣಾ  ವಿ॒ಷ್ಟಾ
ಮ॒ರುತ॑ಸ್ತೇ  ಗೋ॒ಪ್ತಾರೋ॑  ವಾ॒ಯುರ್ವಿಯ॑ತ್ತೋ -ಽಸ್ಯಾ॒ -
ನ್ತಾಮ॒ಹ -ಮ್ಪ್ರ  ಪ॑ದ್ಯೇ॒  ಸಾ  ಮೇ॒  ಶರ್ಮ॑  ಚ॒  ವರ್ಮ॑
ಚಾಸ್ತು॒  ದ್ಯೌರಪ॑ರಾಜಿತಾ॒ -ಽಮೃತೇ॑ನ  ವಿ॒ಷ್ಟಾ -
ಽಽದಿ॒ತ್ಯಾಸ್ತೇ॑  ಗೋ॒ಪ್ತಾರ॒ -ಸ್ಸೂರ್ಯೋ॒  ವಿಯ॑ತ್ತೋ -
ಽಸ್ಯಾ॒ -ನ್ತಾಮ॒ಹ -ಮ್ಪ್ರ  ಪ॑ದ್ಯೇ॒  ಸಾ  ಮೇ॒  ಶರ್ಮ॑  ಚ॒
ವರ್ಮ॑  ಚಾಸ್ತು  ॥  19 ॥
(ಸಾ  – ಽಷ್ಟಾಚ॑ತ್ವಾರಿಗ್ಂಶಚ್ಚ ) (ಅ . 5)

ಬೃಹ॒ಸ್ಪತಿ॑ಸ್ತ್ವಾ  ಸಾದಯತು  ಪೃಥಿ॒ವ್ಯಾಃ  ಪೃ॒ಷ್ಠೇ
ಜ್ಯೋತಿ॑ಷ್ಮತೀಂ॒ -ವಿಁಶ್ವ॑ಸ್ಮೈ  ಪ್ರಾ॒ಣಾಯಾ॑ಪಾ॒ನಾಯ॒
ವಿಶ್ವ॒ -ಞ್ಜ್ಯೋತಿ॑ರ್ಯಚ್ಛಾ॒ - ಗ್ನಿಸ್ತೇ -ಽಧಿ॑ಪತಿ
ರ್ವಿ॒ಶ್ವಕ॑ರ್ಮಾ  ತ್ವಾ  ಸಾದಯತ್ವ॒ನ್ತರಿ॑ಖ್ಷಸ್ಯ
ಪೃ॒ಷ್ಠೇ  ಜ್ಯೋತಿ॑ಷ್ಮತೀಂ॒ -ವಿಁಶ್ವ॑ಸ್ಮೈ
ಪ್ರಾ॒ಣಾಯಾ॑ಪಾ॒ನಾಯ॒  ವಿಶ್ವ॒ -ಞ್ಜ್ಯೋತಿ॑ರ್ಯಚ್ಛ
ವಾ॒ಯುಸ್ತೇ -ಽಧಿ॑ಪತಿಃ  ಪ್ರ॒ಜಾಪ॑ತಿಸ್ತ್ವಾ  ಸಾದಯತು



ದಿ॒ವಃ  ಪೃ॒ಷ್ಠೇ  ಜ್ಯೋತಿ॑ಷ್ಮತೀಂ॒ -ವಿಁಶ್ವ॑ಸ್ಮೈ
ಪ್ರಾ॒ಣಾಯಾ॑ಪಾ॒ನಾಯ॒  ವಿಶ್ವ॒ -ಞ್ಜ್ಯೋತಿ॑ರ್ಯಚ್ಛ
ಪರಮೇ॒ಷ್ಠೀ  ತೇ -ಽಧಿ॑ಪತಿಃ  ಪುರೋವಾತ॒ಸನಿ॑ರಸ್ಯ
ಭ್ರ॒ಸನಿ॑ರಸಿ  ವಿದ್ಯು॒ಥ್ಸನಿ॑ - [ವಿದ್ಯು॒ಥ್ಸನಿಃ॑ ,
ಅ॒ಸಿ॒  ಸ್ತ॒ನ॒ಯಿ॒ತ್ನು॒ಸನಿ॑ರಸಿ ] 20

-ರಸಿ  ಸ್ತನಯಿತ್ನು॒ಸನಿ॑ರಸಿ  ವೃಷ್ಟಿ॒ಸನಿ॑ರಸ್ಯ॒ -
ಗ್ನೇರ್ಯಾನ್ಯ॑ಸಿ  ದೇ॒ವಾನಾ॑ಮಗ್ನೇ॒  ಯಾನ್ಯ॑ಸಿ
ವಾ॒ಯೋರ್ಯಾನ್ಯ॑ಸಿ  ದೇ॒ವಾನಾಂ᳚ -
ವಾಁಯೋ॒ಯಾನ್ಯ॑ಸ್ಯ॒ನ್ತರಿ॑ಖ್ಷಸ್ಯ॒  ಯಾನ್ಯ॑ಸಿ
ದೇ॒ವಾನಾ॑ - ಮನ್ತರಿಖ್ಷ॒ಯಾನ್ಯ॑ಸ್ಯ॒ -
ನ್ತರಿ॑ಖ್ಷಮಸ್ಯ॒ನ್ತರಿ॑ಖ್ಷಾಯ  ತ್ವಾ  ಸಲಿ॒ಲಾಯ॑
ತ್ವಾ॒  ಸರ್ಣೀ॑ಕಾಯ  ತ್ವಾ॒  ಸತೀ॑ಕಾಯ  ತ್ವಾ॒  ಕೇತಾ॑ಯ
ತ್ವಾ॒  ಪ್ರಚೇ॑ತಸೇ  ತ್ವಾ॒  ವಿವ॑ಸ್ವತೇ  ತ್ವಾ
ದಿ॒ವಸ್ತ್ವಾ॒  ಜ್ಯೋತಿ॑ಷ  ಆದಿ॒ತ್ಯೇಭ್ಯ॑ಸ್ತ್ವ॒ರ್ಚೇ
ತ್ವಾ॑  ರು॒ಚೇ  ತ್ವಾ᳚  ದ್ಯು॒ತೇ  ತ್ವಾ॑  ಭಾ॒ಸೇ  ತ್ವಾ॒
ಜ್ಯೋತಿ॑ಷೇ  ತ್ವಾ  ಯಶೋ॒ದಾ -ನ್ತ್ವಾ॒  ಯಶ॑ಸಿ  ತೇಜೋ॒ದಾ -
ನ್ತ್ವಾ॒  ತೇಜ॑ಸಿ  ಪಯೋ॒ದಾ -ನ್ತ್ವಾ॒  ಪಯ॑ಸಿ  ವರ್ಚೋ॒ದಾ -
ನ್ತ್ವಾ॒  ವರ್ಚ॑ಸಿ  ದ್ರವಿಣೋ॒ದಾ -ನ್ತ್ವಾ॒  ದ್ರವಿ॑ಣೇ
ಸಾದಯಾಮಿ॒  ತೇನರ್ ​ಷಿ॑ಣಾ॒  ತೇನ॒  ಬ್ರಹ್ಮ॑ಣಾ॒  ತಯಾ॑
ದೇ॒ವತ॑ಯಾ -ಽಙ್ಗಿರ॒ಸ್ವ -ದ್ಧ್ರು॒ವಾ  ಸೀ॑ದ  ॥  21 ॥
(ವಿ॒ದ್ಯು॒ಥ್ಸನಿ॑  – ರ್ದ್ಯು॒ತೇ  ತ್ವೈ  – ಕಾ॒ನ್ನ
ತ್ರಿ॒ಗ್ಂ॒ಶಚ್ಚ॑ ) (ಅ . 6)

ಭೂ॒ಯ॒ಸ್ಕೃದ॑ಸಿ  ವರಿವ॒ಸ್ಕೃದ॑ಸಿ॒
ಪ್ರಾಚ್ಯ॑ಸ್ಯೂ॒ರ್ಧ್ವಾ -ಽಸ್ಯ॑ -ನ್ತರಿಖ್ಷ॒ಸದ॑ಸ್ಯ॒ -
ನ್ತರಿ॑ಖ್ಷೇ  ಸೀದಾ -ಫ್ಸು॒ಷದ॑ಸಿ  ಶ್ಯೇನ॒ಸದ॑ಸಿ
ಗೃದ್ಧ್ರ॒ಸದ॑ಸಿ  ಸುಪರ್ಣ॒ಸದ॑ಸಿ  ನಾಕ॒ಸದ॑ಸಿ
ಪೃಥಿ॒ವ್ಯಾಸ್ತ್ವಾ॒  ದ್ರವಿ॑ಣೇ  ಸಾದಯಾಮ್ಯ॒ -
ನ್ತರಿ॑ಖ್ಷಸ್ಯ  ತ್ವಾ॒  ದ್ರವಿ॑ಣೇ  ಸಾದಯಾಮಿ
ದಿ॒ವಸ್ತ್ವಾ॒  ದ್ರವಿ॑ಣೇ  ಸಾದಯಾಮಿ  ದಿ॒ಶಾ -ನ್ತ್ವಾ॒
ದ್ರವಿ॑ಣೇ  ಸಾದಯಾಮಿ  ದ್ರವಿಣೋ॒ದಾ -ನ್ತ್ವಾ॒  ದ್ರವಿ॑ಣೇ
ಸಾದಯಾಮಿ  ಪ್ರಾ॒ಣ -ಮ್ಮೇ॑  ಪಾಹ್ಯ -ಪಾ॒ನ -ಮ್ಮೇ॑  ಪಾಹಿ
ವ್ಯಾ॒ನ -ಮ್ಮೇ॑  [ವ್ಯಾ॒ನ -ಮ್ಮೇ᳚ , ಪಾ॒ಹ್ಯಾಯು॑ರ್ಮೇ  ಪಾಹಿ ]
22

ಪಾ॒ಹ್ಯಾಯು॑ರ್ಮೇ  ಪಾಹಿ  ವಿ॒ಶ್ವಾಯು॑ರ್ಮೇ  ಪಾಹಿ
ಸ॒ರ್ವಾಯು॑ರ್ಮೇ  ಪಾ॒ಹ್ಯಗ್ನೇ॒  ಯ -ತ್ತೇ॒  ಪರ॒ಗ್ಂ॒
ಹೃನ್ನಾಮ॒  ತಾವೇಹಿ॒  ಸಗ್ಂ  ರ॑ಭಾವಹೈ॒  ಪಾಞ್ಚ॑
ಜನ್ಯೇ॒ಷ್ವ -ಪ್ಯೇ᳚ದ್ಧ್ಯಗ್ನೇ॒  ಯಾವಾ॒  ಅಯಾ॑ವಾ॒  ಏವಾ॒
ಊಮಾ॒ -ಸ್ಸಬ್ದ॒ -ಸ್ಸಗ॑ರ -ಸ್ಸು॒ಮೇಕಃ॑  ॥  23 ॥



(ವ್ಯಾ॒ನ -ಮ್ಮೇ॒ -ದ್ವಾತ್ರಿಗ್ಂ॑ಶಚ್ಚ ) (ಅ . 7)

ಅ॒ಗ್ನಿನಾ॑  ವಿಶ್ವಾ॒ಷಾಟ್  ಸೂರ್ಯೇ॑ಣ  ಸ್ವ॒ರಾ -
ಟ್ಕ್ರತ್ವಾ॒  ಶಚೀ॒ಪತಿ॑ರ್ -ಋಷ॒ಭೇಣ॒  ತ್ವಷ್ಟಾ॑
ಯ॒ಜ್ಞೇನ॑  ಮ॒ಘವಾ॒ -ನ್ದಖ್ಷಿ॑ಣಯಾ  ಸುವ॒ರ್ಗೋ
ಮ॒ನ್ಯುನಾ॑  ವೃತ್ರ॒ಹಾ  ಸೌಹಾ᳚ರ್ದ್ಯೇನ  ತನೂ॒ಧಾ
ಅನ್ನೇ॑ನ॒  ಗಯಃ॑  ಪೃಥಿ॒ವ್ಯಾ -ಽಸ॑ನೋ
ದೃ॒ಗ್ಭಿರ॑ನ್ನಾ॒ದೋ  ವ॑ಷಟ್ಕಾ॒ರೇಣ॒ರ್ಧ -ಸ್ಸಾಮ್ನಾ॑
ತನೂ॒ಪಾ  ವಿ॒ರಾಜಾ॒  ಜ್ಯೋತಿ॑ಷ್ಮಾ॒ -ನ್ಬ್ರಹ್ಮ॑ಣಾ
ಸೋಮ॒ಪಾ  ಗೋಭಿ॑ರ್ಯ॒ಜ್ಞ -ನ್ದಾ॑ಧಾರ  ಖ್ಷ॒ತ್ರೇಣ॑
ಮನು॒ಷ್ಯಾ॑ -ನಶ್ವೇ॑ನ  ಚ॒  ರಥೇ॑ನ  ಚ  ವ॒ಜ್ರ್ಯೃ॑ತುಭಿಃ॑
ಪ್ರ॒ಭು -ಸ್ಸಂ॑ ​ವಁಥ್ಸ॒ರೇಣ॑  ಪರಿ॒ಭೂ  ಸ್ತಪ॒ಸಾ -
ಽನಾ॑ಧೃಷ್ಟ॒ -ಸ್ಸೂರ್ಯ॒ -ಸ್ಸ -ನ್ತ॒ನೂಭಿಃ॑  ॥  24 ॥
(ಅ॒ಗ್ನಿ  – ರೈಕಾ॒ನ್ನ  ಪ॑ಞ್ಚಾ॒ಶತ್ ) (ಅ . 8)

ಪ್ರ॒ಜಾಪ॑ತಿ॒ರ್ಮನ॒ಸಾ  ಽನ್ಧೋ -ಽಚ್ಛೇ॑ತೋ  ಧಾ॒ತಾ
ದೀ॒ಖ್ಷಾಯಾಗ್ಂ॑  ಸವಿ॒ತಾ  ಭೃ॒ತ್ಯಾ -ಮ್ಪೂ॒ಷಾ
ಸೋ॑ಮ॒ಕ್ರಯ॑ಣ್ಯಾಂ॒ -ವಁರು॑ಣ॒  ಉಪ॑ನ॒ದ್ಧೋ  ಽಸು॑ರಃ
ಕ್ರೀ॒ಯಮಾ॑ಣೋ  ಮಿ॒ತ್ರಃ  ಕ್ರೀ॒ತ -ಶ್ಶಿ॑ಪಿವಿ॒ಷ್ಟ
ಆಸಾ॑ದಿತೋ  ನ॒ರನ್ಧಿ॑ಷಃ  ಪ್ರೋ॒ಹ್ಯಮಾ॒ಣೋ
ಽಧಿ॑ಪತಿ॒ರಾಗ॑ತಃ  ಪ್ರ॒ಜಾಪ॑ತಿಃ  ಪ್ರಣೀ॒ಯಮಾ॑ನೋ॒
ಽಗ್ನಿರಾಗ್ನೀ᳚ದ್ಧ್ರೇ॒  ಬೃಹ॒ಸ್ಪತಿ॒ರಾಗ್ನೀ᳚ದ್ಧ್ರಾ -
ತ್ಪ್ರಣೀ॒ಯಮಾ॑ನ॒  ಇನ್ದ್ರೋ॑  ಹವಿ॒ರ್ಧಾನೇ
ಽದಿ॑ತಿ॒ರಾಸಾ॑ದಿತೋ॒  ವಿಷ್ಣು॑ರುಪಾವಹ್ರಿ॒ಯಮಾ॒ಣೋ
ಽಥ॒ರ್ವೋಪೋ᳚ತ್ತೋ  ಯ॒ಮೋ॑ -ಽಭಿಷು॑ತೋ  ಽಪೂತ॒ಪಾ
ಆ॑ಧೂ॒ಯಮಾ॑ನೋ  ವಾ॒ಯುಃ  ಪೂ॒ಯಮಾ॑ನೋ  ಮಿ॒ತ್ರಃ ,
ಖ್ಷೀ॑ರ॒ಶ್ರೀರ್ಮ॒ನ್ಥೀ  ಸ॑ಕ್ತು॒ಶ್ರೀರ್ವೈ᳚ಶ್ವದೇ॒ವ
ಉನ್ನೀ॑ತೋ  ರು॒ದ್ರ  ಆಹು॑ತೋ  ವಾ॒ಯುರಾವೃ॑ತ್ತೋ
ನೃ॒ಚಖ್ಷಾಃ॒  ಪ್ರತಿ॑ಖ್ಯಾತೋ  ಭ॒ಖ್ಷ  ಆಗ॑ತಃ  ಪಿತೃ॒ಣಾ -
ನ್ನಾ॑ರಾಶ॒ಗ್ಂ॒ಸೋ  ಽಸು॒ರಾತ್ತ॒ -ಸ್ಸಿನ್ಧು॑ರ -
ವಭೃ॒ಥಮ॑ವಪ್ರ॒ಯನ್ -ಥ್ಸ॑ಮು॒ದ್ರೋ  ಽವ॑ಗತ -ಸ್ಸಲಿ॒ಲಃ
ಪ್ರಪ್ಲು॑ತ॒ -ಸ್ಸುವ॑ರು॒ದೃಚ॑ -ಙ್ಗ॒ತಃ  ॥  25 ॥
(ರು॒ದ್ರ  – ಏಕ॑ವಿಗ್ಂಶತಿಶ್ಚ ) (ಅ . 9)

ಕೃತ್ತಿ॑ಕಾ॒  ನಖ್ಷ॑ತ್ರ -ಮ॒ಗ್ನಿರ್ದೇ॒ವತಾ॒ -ಽಗ್ನೇ
ರುಚ॑ -ಸ್ಸ್ಥ  ಪ್ರ॒ಜಾಪ॑ತೇರ್ಧಾ॒ತು -ಸ್ಸೋಮ॑ಸ್ಯ॒ರ್ಚೇ
ತ್ವಾ॑  ರು॒ಚೇ  ತ್ವಾ᳚  ದ್ಯು॒ತೇ  ತ್ವಾ॑  ಭಾ॒ಸೇ  ತ್ವಾ॒
ಜ್ಯೋತಿ॑ಷೇ  ತ್ವಾ  ರೋಹಿ॒ಣೀ  ನಖ್ಷ॑ತ್ರ -
ಮ್ಪ್ರ॒ಜಾಪ॑ತಿರ್ದೇ॒ವತಾ॑  ಮೃಗಶೀ॒ರ್॒ಷ॑ -
ನ್ನಖ್ಷ॑ತ್ರ॒ಗ್ಂ॒  ಸೋಮೋ॑  ದೇ॒ವತಾ॒  ಽಽರ್ದ್ರಾ
ನಖ್ಷ॑ತ್ರಗ್ಂ  ರು॒ದ್ರೋ  ದೇ॒ವತಾ॒  ಪುನ॑ರ್ವಸೂ॒



ನಖ್ಷ॑ತ್ರ॒ಮದಿ॑ತಿರ್ದೇ॒ವತಾ॑ - ತಿ॒ಷ್ಯೋ॑  ನಖ್ಷ॑ತ್ರ॒ -
ಮ್ಬೃಹ॒ಸ್ಪತಿ॑ರ್ದೇ॒ವತಾ᳚  ಽಽಶ್ರೇ॒ಷಾ  ನಖ್ಷ॑ತ್ರಗ್ಂ
ಸ॒ರ್ಪಾ  ದೇ॒ವತಾ॑  ಮ॒ಘಾ  ನಖ್ಷ॑ತ್ರ -ಮ್ಪಿ॒ತರೋ॑  ದೇ॒ವತಾ॒
ಫಲ್ಗು॑ನೀ॒  ನಖ್ಷ॑ತ್ರ - [ನಖ್ಷ॑ತ್ರಮ್ , ಅ॒ರ್ಯ॒ಮಾ ] 26

-ಮರ್ಯ॒ಮಾ  ದೇ॒ವತಾ॒  ಫಲ್ಗು॑ನೀ॒  ನಖ್ಷ॑ತ್ರ॒ -ಮ್ಭಗೋ॑
ದೇ॒ವತಾ॒  ಹಸ್ತೋ॒  ನಖ್ಷ॑ತ್ರಗ್ಂ  ಸವಿ॒ತಾ  ದೇ॒ವತಾ॑
ಚಿ॒ತ್ರಾ  ನಖ್ಷ॑ತ್ರ॒ಮಿನ್ದ್ರೋ॑  ದೇ॒ವತಾ᳚  ಸ್ವಾ॒ತೀ
ನಖ್ಷ॑ತ್ರಂ -ವಾಁ॒ಯುರ್ದೇ॒ವತಾ॒  ವಿಶಾ॑ಖೇ॒
ನಖ್ಷ॑ತ್ರಮಿನ್ದ್ರಾ॒ಗ್ನೀ  ದೇ॒ವತಾ॑  ಽನೂರಾ॒ಧಾ
ನಖ್ಷ॑ತ್ರ -ಮ್ಮಿ॒ತ್ರೋ  ದೇ॒ವತಾ॑  ರೋಹಿ॒ಣೀ
ನಖ್ಷ॑ತ್ರ॒ಮಿನ್ದ್ರೋ॑  ದೇ॒ವತಾ॑  ವಿ॒ಚೃತೌ॒  ನಖ್ಷ॑ತ್ರ -
ಮ್ಪಿ॒ತರೋ॑  ದೇ॒ವತಾ॑  ಽಷಾ॒ಢಾ  ನಖ್ಷ॑ತ್ರ॒ಮಾಪೋ॑
ದೇ॒ವತಾ॑  ಽಷಾ॒ಢಾ  ನಖ್ಷ॑ತ್ರಂ॒ -ವಿಁಶ್ವೇ॑  ದೇ॒ವಾ
ದೇ॒ವತಾ᳚  ಶ್ರೋ॒ಣಾ  ನಖ್ಷ॑ತ್ರಂ॒ -ವಿಁಷ್ಣು॑ರ್ದೇ॒ವತಾ॒
ಶ್ರವಿ॑ಷ್ಠಾ॒  ನಖ್ಷ॑ತ್ರಂ॒ -ವಁಸ॑ವೋ  [ನಖ್ಷ॑ತ್ರಂ॒ -
ವಁಸ॑ವಃ , ದೇ॒ವತಾ॑ ] 27

ದೇ॒ವತಾ॑  ಶ॒ತಭಿ॑ಷ॒ -ನ್ನಖ್ಷ॑ತ್ರ॒ಮಿನ್ದ್ರೋ॑
ದೇ॒ವತಾ᳚  ಪ್ರೋಷ್ಠಪ॒ದಾ  ನಖ್ಷ॑ತ್ರಮ॒ಜ  ಏಕ॑ಪಾ -
ದ್ದೇ॒ವತಾ᳚  ಪ್ರೋಷ್ಠಪ॒ದಾ
ನಖ್ಷ॑ತ್ರ॒ಮಹಿ॑ರ್ಬು॒ದ್ಧ್ನಿಯೋ॑  ದೇ॒ವತಾ॑  ರೇ॒ವತೀ॒
ನಖ್ಷ॑ತ್ರ -ಮ್ಪೂ॒ಷಾ  ದೇ॒ವತಾ᳚  ಽಶ್ವ॒ಯುಜೌ॒
ನಖ್ಷ॑ತ್ರಮ॒ಶ್ವಿನೌ॑  ದೇ॒ವತಾ॑
ಽಪ॒ಭರ॑ಣೀ॒ರ್ನಖ್ಷ॑ತ್ರಂ -ಯಁ॒ಮೋ  ದೇ॒ವತಾ॑ , ಪೂ॒ರ್ಣಾ
ಪ॒ಶ್ಚಾದ್ಯ -ತ್ತೇ॑  ದೇ॒ವಾ  ಅದ॑ಧುಃ  ॥  28 ॥
(ಫಲ್ಗು॑ನೀ॒  ನಖ್ಷ॑ತ್ರಂ॒  – ​ವಁಸ॑ವ॒  –
ಸ್ತ್ರಯ॑ಸ್ತ್ರಿಗ್ಂಶಚ್ಚ ) (ಅ . 10)

ಮಧು॑ಶ್ಚ॒  ಮಾಧ॑ವಶ್ಚ॒  ವಾಸ॑ನ್ತಿಕಾವೃ॒ತೂ
ಶು॒ಕ್ರಶ್ಚ॒  ಶುಚಿ॑ಶ್ಚ॒  ಗ್ರೈಷ್ಮಾ॑ವೃ॒ತೂ  ನಭ॑ಶ್ಚ
ನಭ॒ಸ್ಯ॑ಶ್ಚ॒  ವಾರ್ ​ಷಿ॑ಕಾವೃ॒ತೂ  ಇ॒ಷಶ್ಚೋ॒ರ್ಜಶ್ಚ॑
ಶಾರ॒ದಾವೃ॒ತೂ  ಸಹ॑ಶ್ಚ  ಸಹ॒ಸ್ಯ॑ಶ್ಚ॒
ಹೈಮ॑ನ್ತಿಕಾವೃ॒ತೂ  ತಪ॑ಶ್ಚ  ತಪ॒ಸ್ಯ॑ಶ್ಚ
ಶೈಶಿ॒ರಾವೃ॒ತೂ  ಅ॒ಗ್ನೇರ॑ನ್ತ -ಶ್ಶ್ಲೇ॒ಷೋ॑ -ಽಸಿ॒
ಕಲ್ಪೇ॑ತಾ॒ -ನ್ದ್ಯಾವಾ॑ಪೃಥಿ॒ವೀ  ಕಲ್ಪ॑ನ್ತಾ॒ಮಾಪ॒
ಓಷ॑ಧೀಃ॒  ಕಲ್ಪ॑ನ್ತಾಮ॒ಗ್ನಯಃ॒  ಪೃಥ॒ಮ್ಮಮ॒
ಜ್ಯೈಷ್ಠ್ಯ॑ಯ॒  ಸವ್ರ॑ತಾ॒  [ಸವ್ರ॑ತಾಃ , ಯೇ᳚ -ಽಗ್ನಯ॒ -] 29

ಯೇ᳚ -ಽಗ್ನಯ॒ -ಸ್ಸಮ॑ನಸೋ -ಽನ್ತ॒ರಾ  ದ್ಯಾವಾ॑ಪೃಥಿ॒ವೀ
ಶೈ॑ಶಿ॒ರಾವೃ॒ತೂ  ಅ॒ಭಿ  ಕಲ್ಪ॑ಮಾನಾ॒  ಇನ್ದ್ರ॑ಮಿವ



ದೇ॒ವಾ  ಅ॒ಭಿ  ಸಂ ​ವಿಁ॑ಶನ್ತು  ಸಂ॒ ​ಯಁಚ್ಚ॒
ಪ್ರಚೇ॑ತಾಶ್ಚಾ॒ಗ್ನೇ -ಸ್ಸೋಮ॑ಸ್ಯ॒  ಸೂರ್ಯ॑ಸ್ಯೋ॒ -
ಗ್ರಾ  ಚ॑  ಭೀ॒ಮಾ  ಚ॑  ಪಿತೃ॒ಣಾಂ -ಯಁ॒ಮಸ್ಯೇನ್ದ್ರ॑ಸ್ಯ
ಧ್ರು॒ವಾ  ಚ॑  ಪೃಥಿ॒ವೀ  ಚ॑  ದೇ॒ವಸ್ಯ॑
ಸವಿ॒ತುರ್ಮ॒ರುತಾಂ॒ -ವಁರು॑ಣಸ್ಯ  ಧ॒ರ್ತ್ರೀ  ಚ॒
ಧರಿ॑ತ್ರೀ  ಚ  ಮಿ॒ತ್ರಾವರು॑ಣಯೋ  ರ್ಮಿ॒ತ್ರಸ್ಯ॑  ಧಾ॒ತುಃ
ಪ್ರಾಚೀ॑  ಚ  ಪ್ರ॒ತೀಚೀ॑  ಚ॒  ವಸೂ॑ನಾಗ್ಂ  ರು॒ದ್ರಾಣಾ॑ - [
ರು॒ದ್ರಾಣಾ᳚ಮ್ , ಆ॒ದಿ॒ತ್ಯಾನಾ॒ -ನ್ತೇ ] 30

-ಮಾದಿ॒ತ್ಯಾನಾ॒ -ನ್ತೇ  ತೇ -ಽಧಿ॑ಪತಯ॒ಸ್ತೇಭ್ಯೋ॒
ನಮ॒ಸ್ತೇ  ನೋ॑  ಮೃಡಯನ್ತು॒  ತೇ  ಯ -ನ್ದ್ವಿ॒ಷ್ಮೋ  ಯಶ್ಚ॑
ನೋ॒  ದ್ವೇಷ್ಟಿ॒  ತಂ -ವೋಁ॒  ಜಮ್ಭೇ॑  ದಧಾಮಿ  ಸ॒ಹಸ್ರ॑ಸ್ಯ
ಪ್ರ॒ಮಾ  ಅ॑ಸಿ  ಸ॒ಹಸ್ರ॑ಸ್ಯ  ಪ್ರತಿ॒ಮಾ  ಅ॑ಸಿ
ಸ॒ಹಸ್ರ॑ಸ್ಯ  ವಿ॒ಮಾ  ಅ॑ಸಿ  ಸ॒ಹಸ್ರ॑ಸ್ಯೋ॒ನ್ಮಾ  ಅ॑ಸಿ
ಸಾಹ॒ಸ್ರೋ॑ -ಽಸಿ  ಸ॒ಹಸ್ರಾ॑ಯ  ತ್ವೇ॒ಮಾ  ಮೇ॑  ಅಗ್ನ॒
ಇಷ್ಟ॑ಕಾ  ಧೇ॒ನವ॑ -ಸ್ಸ॒ನ್ತ್ವೇಕಾ॑  ಚ  ಶ॒ತ -ಞ್ಚ॑
ಸ॒ಹಸ್ರ॑ -ಞ್ಚಾ॒ಯುತ॑ -ಞ್ಚ  [ ] 31

ನಿ॒ಯುತ॑ -ಞ್ಚ  ಪ್ರ॒ಯುತ॒ -ಞ್ಚಾರ್ಬು॑ದ -ಞ್ಚ॒  ನ್ಯ॑ರ್ಬುದ
-ಞ್ಚ  ಸಮು॒ದ್ರಶ್ಚ॒  ಮದ್ಧ್ಯ॒ -ಞ್ಚಾನ್ತ॑ಶ್ಚ
ಪರಾ॒ರ್ಧಶ್ಚೇ॒ಮಾ  ಮೇ॑  ಅಗ್ನ॒  ಇಷ್ಟ॑ಕಾ  ಧೇ॒ನವ॑ -
ಸ್ಸನ್ತು  ಷ॒ಷ್ಠಿ -ಸ್ಸ॒ಹಸ್ರ॑ಮ॒ಯುತ॒ -ಮಖ್ಷೀ॑ಯಮಾಣಾ
ಋತ॒ಸ್ಥಾ  ಸ್ಥ॑ರ್ತಾ॒ವೃಧೋ॑  ಘೃತ॒ಶ್ಚುತೋ॑
ಮಧು॒ಶ್ಚುತ॒  ಊರ್ಜ॑ಸ್ವತೀ -ಸ್ಸ್ವಧಾ॒ವಿನೀ॒ಸ್ತಾ  ಮೇ॑
ಅಗ್ನ॒  ಇಷ್ಟ॑ಕಾ  ಧೇ॒ನವ॑ -ಸ್ಸನ್ತು  ವಿ॒ರಾಜೋ॒  ನಾಮ॑
ಕಾಮ॒ದುಘಾ॑  ಅ॒ಮುತ್ರಾ॒ಮುಷ್ಮಿ॑ -​ಲ್ಲೋಁ॒ಕೇ  ॥  32 ॥
(ಸವ್ರ॑ತಾ  – ರು॒ದ್ರಾಣಾ॑  – ಮ॒ಯುತ॑ಞ್ಚ॒  –
ಪಞ್ಚ॑ಚತ್ವಾರಿಗ್ಂಶಚ್ಚ ) (ಅ . 11)

ಸ॒ಮಿ -ದ್ದಿ॒ಶಾಮಾ॒ಶಯಾ॑  ನ -ಸ್ಸುವ॒ರ್ವಿನ್ಮಧೋ॒ರತೋ॒
ಮಾಧ॑ವಃ  ಪಾತ್ವ॒ಸ್ಮಾನ್  ।  ಅ॒ಗ್ನಿರ್ದೇ॒ವೋ
ದು॒ಷ್ಟರೀ॑ತು॒ರದಾ᳚ಭ್ಯ  ಇ॒ದ -ಙ್ಖ್ಷ॒ತ್ರಗ್ಂ
ರ॑ಖ್ಷತು॒  ಪಾತ್ವ॒ಸ್ಮಾನ್  ॥  ರ॒ಥ॒ನ್ತ॒ರಗ್ಂ  ಸಾಮ॑ಭಿಃ
ಪಾತ್ವ॒ಸ್ಮಾ -ನ್ಗಾ॑ಯ॒ತ್ರೀ  ಛನ್ದ॑ಸಾಂ -ವಿಁ॒ಶ್ವರೂ॑ಪಾ
।  ತ್ರಿ॒ವೃನ್ನೋ॑  ವಿ॒ಷ್ಠಯಾ॒  ಸ್ತೋಮೋ॒  ಅಹ್ನಾಗ್ಂ॑
ಸಮು॒ದ್ರೋ  ವಾತ॑  ಇ॒ದಮೋಜಃ॑  ಪಿಪರ್ತು  ॥  ಉ॒ಗ್ರಾ
ದಿ॒ಶಾಮ॒ಭಿ -ಭೂ॑ತಿರ್ವಯೋ॒ಧಾ -ಶ್ಶುಚಿ॑ -ಶ್ಶು॒ಕ್ರೇ
ಅಹ॑ನ್ಯೋಜ॒ಸೀನಾ᳚  ।  ಇನ್ದ್ರಾಧಿ॑ಪತಿಃ  ಪಿಪೃತಾ॒ದತೋ॑
ನೋ॒  ಮಹಿ॑  [ ] 33



ಖ್ಷ॒ತ್ರಂ -ವಿಁ॒ಶ್ವತೋ॑  ಧಾರಯೇ॒ದಮ್  ॥  ಬೃ॒ಹ -ಥ್ಸಾಮ॑
ಖ್ಷತ್ರ॒ಭೃ -ದ್ವೃ॒ದ್ಧ  ವೃ॑ಷ್ಣಿಯ -ನ್ತ್ರಿ॒ಷ್ಟುಭೌಜ॑ -
ಶ್ಶುಭಿ॒ತ  ಮು॒ಗ್ರವೀ॑ರಮ್  ।  ಇನ್ದ್ರ॒  ಸ್ತೋಮೇ॑ನ
ಪಞ್ಚದ॒ಶೇನ॒  ಮದ್ಧ್ಯ॑ಮಿ॒ದಂ -ವಾಁತೇ॑ನ॒  ಸಗ॑ರೇಣ  ರಖ್ಷ  ॥
ಪ್ರಾಚೀ॑  ದಿ॒ಶಾಗ್ಂ  ಸ॒ಹಯ॑ಶಾ॒  ಯಶ॑ಸ್ವತೀ॒  ವಿಶ್ವೇ॑
ದೇವಾಃ  ಪ್ರಾ॒ವೃಷಾ  ಽಹ್ನಾ॒ಗ್ಂ॒  ಸುವ॑ರ್ವತೀ  ।  ಇ॒ದ -
ಙ್ಖ್ಷ॒ತ್ರ -ನ್ದು॒ಷ್ಟರ॑ಮ॒ಸ್ತ್ವೋಜೋ  ಽನಾ॑ಧೃಷ್ಟಗ್ಂ
ಸಹ॒ಸ್ರಿಯ॒ಗ್ಂ॒  ಸಹ॑ಸ್ವತ್  ॥  ವೈ॒ರೂ॒ಪೇ  ಸಾಮ॑ನ್ನಿ॒ಹ
ತಚ್ಛ॑ಕೇಮ॒  ಜಗ॑ತ್ಯೈನಂ -ವಿಁ॒ಖ್ಷ್ವಾ  ವೇ॑ಶಯಾಮಃ  ।
ವಿಶ್ವೇ॑  ದೇವಾ -ಸ್ಸಪ್ತದ॒ಶೇನ॒  [ಸಪ್ತದ॒ಶೇನ॑ , ವರ್ಚ॑
ಇ॒ದ -ಙ್ಖ್ಷ॒ತ್ರಗ್ಂ ] 34

ವರ್ಚ॑  ಇ॒ದ -ಙ್ಖ್ಷ॒ತ್ರಗ್ಂ  ಸ॑ಲಿ॒ಲವಾ॑ತಮು॒ಗ್ರಮ್  ॥
ಧ॒ರ್ತ್ರೀ  ದಿ॒ಶಾ -ಙ್ಖ್ಷ॒ತ್ರಮಿ॒ದ -ನ್ದಾ॑ಧಾರೋಪ॒ಸ್ಥಾ -
ಽಽಶಾ॑ನಾ -ಮ್ಮಿ॒ತ್ರವ॑ದ॒ಸ್ತ್ವೋಜಃ॑  ।  ಮಿತ್ರಾ॑ವರುಣಾ
ಶ॒ರದಾ -ಽಹ್ನಾ᳚ -ಞ್ಚಿಕಿತ್ನೂ  ಅ॒ಸ್ಮೈ  ರಾ॒ಷ್ಟ್ರಾಯ॒
ಮಹಿ॒  ಶರ್ಮ॑  ಯಚ್ಛತಮ್  ॥  ವೈ॒ರಾ॒ಜೇ  ಸಾಮ॒ನ್ನಧಿ॑  ಮೇ
ಮನೀ॒ಷಾ -ಽನು॒ಷ್ಟುಭಾ॒  ಸಮ್ಭೃ॑ತಂ -ವೀಁ॒ರ್ಯಗ್ಂ॑  ಸಹಃ॑  ।
ಇ॒ದ -ಙ್ಖ್ಷ॒ತ್ರ -ಮ್ಮಿ॒ತ್ರವ॑ದಾ॒ರ್ದ್ರದಾ॑ನು॒
ಮಿತ್ರಾ॑ವರುಣಾ॒  ರಖ್ಷ॑ತ॒ -ಮಾಧಿ॑ಪತ್ಯೈಃ  ॥  ಸ॒ಮ್ರಾ -
ಡ್ದಿ॒ಶಾಗ್ಂ  ಸ॒ಹಸಾ᳚ಮ್ನೀ॒  ಸಹ॑ಸ್ವತ್ಯೃ॒ತುರ್ ​
ಹೇ॑ಮ॒ನ್ತೋ  ವಿ॒ಷ್ಠಯಾ॑  ನಃ  ಪಿಪರ್ತು  ।  ಅ॒ವ॒ಸ್ಯುವಾ॑ತಾ
[ಅ॒ವ॒ಸ್ಯುವಾ॑ತಾಃ , ಬೃ॒ಹ॒ತೀರ್ನು ] 35

ಬೃಹ॒ತೀರ್ನು  ಶಕ್ವ॑ರೀರಿ॒ಮಂ -ಯಁ॒ಜ್ಞಮ॑ವನ್ತು  ನೋ
ಘೃ॒ತಾಚೀಃ᳚  ॥  ಸುವ॑ರ್ವತೀ  ಸು॒ದುಘಾ॑  ನಃ॒  ಪಯ॑ಸ್ವತೀ
ದಿ॒ಶಾ -ನ್ದೇ॒ವ್ಯ॑ವತು  ನೋ  ಘೃ॒ತಾಚೀ᳚  ।  ತ್ವ -ಙ್ಗೋ॒ಪಾಃ
ಪು॑ರಏ॒ತೋತ  ಪ॒ಶ್ಚಾ -ದ್ಬೃಹ॑ಸ್ಪತೇ॒  ಯಾಮ್ಯಾಂ᳚ -
ಯುಁಙ್ಗ್ಧಿ॒  ವಾಚ᳚ಮ್  ॥  ಊ॒ರ್ಧ್ವಾ  ದಿ॒ಶಾಗ್ಂ
ರನ್ತಿ॒ರಾಶೌಷ॑ಧೀನಾಗ್ಂ  ಸಂ ​ವಁಥ್ಸ॒ರೇಣ॑  ಸವಿ॒ತಾ  ನೋ॒
ಅಹ್ನಾ᳚ಮ್  ।  ರೇ॒ವ -ಥ್ಸಾಮಾತಿ॑ಚ್ಛನ್ದಾ  ಉ॒  ಛನ್ದೋ -
ಽಜಾ॑ತ  ಶತ್ರು -ಸ್ಸ್ಯೋ॒ನಾ  ನೋ॑  ಅಸ್ತು  ॥
ಸ್ತೋಮ॑ತ್ರಯಸ್ತ್ರಿಗ್ಂಶೇ॒  ಭುವ॑ನಸ್ಯ  ಪತ್ನಿ॒
ವಿವ॑ಸ್ವದ್ವಾತೇ  ಅ॒ಭಿ  ನೋ॑  [ಅ॒ಭಿ  ನಃ॑ , ಗೃ॒ಣಾ॒ಹಿ॒  । ] 36

ಗೃಣಾಹಿ  ।  ಘೃ॒ತವ॑ತೀ  ಸವಿತ॒ರಾಧಿ॑ಪತ್ಯೈಃ॒  ಪಯ॑ಸ್ವತೀ॒
ರನ್ತಿ॒ರಾಶಾ॑  ನೋ  ಅಸ್ತು  ॥  ಧ್ರು॒ವಾ  ದಿ॒ಶಾಂ -
ವಿಁಷ್ಣು॑ಪ॒ತ್ನ್ಯಘೋ॑ರಾ॒ -ಽಸ್ಯೇಶಾ॑ನಾ॒  ಸಹ॑ಸೋ॒  ಯಾ
ಮ॒ನೋತಾ᳚  ।  ಬೃಹ॒ಸ್ಪತಿ॑  ರ್ಮಾತ॒ರಿಶ್ವೋ॒ತ  ವಾ॒ಯು -
ಸ್ಸ॑ನ್ಧುವಾ॒ನಾ  ವಾತಾ॑  ಅ॒ಭಿ  ನೋ॑  ಗೃಣನ್ತು  ॥
ವಿ॒ಷ್ಟ॒ಭೋ -ನ್ದಿ॒ವೋ  ಧ॒ರುಣಃ॑  ಪೃಥಿ॒ವ್ಯಾ



ಅ॒ಸ್ಯೇಶಾ॑ನಾ॒  ಜಗ॑ತೋ॒  ವಿಷ್ಣು॑ಪತ್ನೀ  ।
ವಿ॒ಶ್ವವ್ಯ॑ಚಾ  ಇ॒ಷಯ॑ನ್ತೀ॒  ಸುಭೂ॑ತಿ -ಶ್ಶಿ॒ವಾ  ನೋ॑
ಅ॒ಸ್ತ್ವದಿ॑ತಿರು॒ಪಸ್ಥೇ᳚  ॥  ವೈ॒ಶ್ವಾ॒ನ॒ರೋ  ನ॑
ಊ॒ತ್ಯಾಪೃ॒ಷ್ಟೋ  ದಿ॒ವ್ಯನು॑  ನೋ॒
ಽದ್ಯಾನು॑ಮತಿ॒ರನ್ವಿದ॑ನುಮತೇ॒  ತ್ವ -ಙ್ಕಯಾ॑
ನಶ್ಚಿ॒ತ್ರ  ಆಭು॑ವ॒ತ್ಕೋ  ಅ॒ದ್ಯ  ಯು॑ಙ್ಕ್ತೇ  ॥  37 ॥
(ಮಹಿ॑  – ಸಪ್ತದ॒ಶೇನಾ॑  – ಽವ॒ಸ್ಯುವಾ॑ತಾ  – ಅ॒ಭಿ  ನೋ  –
ಽನು॑  ನ॒  – ಶ್ಚತು॑ರ್ದಶ  ಚ ) (ಅ . 12)

(ರ॒ಶ್ಮಿರ॑ಸಿ॒  – ರಾಜ್ಞ್ಯ॑ಸ್ಯ॒  – ಯ -ಮ್ಪು॒ರೋ
ಹರಿ॑ಕೇಶೋ॒  – ಽಗ್ನಿರ್ಮೂ॒ರ್ಧ  – ನ್ದ್ರಾ॒ಗ್ನಿಭ್ಯಾಂ॒  –
ಬೃಹ॒ಸ್ಪತಿ॑  – ರ್ಭೂಯ॒ಸ್ಕೃದ॑  – ಸ್ಯ॒ಗ್ನಿನಾ॑
ವಿಶ್ವಾ॒ಷಾಟ್  – ಪ್ರ॒ಜಾಪ॑ತಿ॒ರ್ಮನ॑ಸಾ॒  – ಕೃತ್ತಿ॑ಕಾ॒
– ಮಧು॑ಶ್ಚ  – ಸ॒ಮಿದ್ದಿ॒ಶಾಂ  – ದ್ವಾದ॑ಶ  )

(ರ॒ಶ್ಮಿರ॑ಸಿ॒  – ಪ್ರತಿ॑  ಧೇ॒ನು - ಮ॑ಸಿ
ಸ್ತನಯಿತ್ನು॒ಸನಿ॑ರ  – ಸ್ಯಾದಿ॒ತ್ಯಾನಾಗ್ಂ॑  –
ಸ॒ಪ್ತತ್ರಿಗ್ಂ॑ಶತ್  )

(ರ॒ಶ್ಮಿರ॑ಸಿ॒ , ಕೋ  ಅ॒ದ್ಯ  ಯು॑ಙ್ಕ್ತೇ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -ಞ್ಚತುರ್ಥ
ಕಾಣ್ಡೇ  ಚತುರ್ಥಃ  ಪ್ರಶ್ನ -ಸ್ಸಮಾಪ್ತಃ  ॥

